
Hibru

Negur Naal Engel Wal Fedif

1 Kulu Negur, profet bunem, sain musei ado
naab fire fire bun, tubuda tar wogo fiyédin, 2 ani
ere, gama idikeleya naa enidi bun, T Naal bunem
wog0 fadan, Naal1ereb ereb ganan akorouf nigin
Negurem igirnen, 1 bunem saa teneub ado inon.
3 Naal 1 Negur né fula fiya medeiya né so fiya,
1 Negur yogo gen bagai, in od totol ado bunem
ereb ereb ganan megeir irou ifaref. I mosor lilik
fiya ani age fel fen, saa ilun Negur Megeir Bagai
ima biyalé ibodon. 4 Negur, Naal yana ifenen are
engel yeneid wal fiya, age fiya bagai, Naal 1 engel
wal fediya.

5 Ere nigin, Negur 1 yogon engel taka to eig ye
irokenen,
“O neu Kesu,

gama aya 0 Tama wo aul.”™
Takag, Negur 1 engel taka nigin to eig ye iron,
“Aya yogon Tama abodof,
1 neu Kesu ibodof.”T

6 Takag, Neguriyogon kesu matu tenebur ein irou
isif sain bun, 1 baban irok,
“Negur né engel ganan 1 seli dalouf.”}
7Negur 1 engel nigin irok,
“T yogon engel yau gen wow# douf nigin inodif,

1 yogon kabi tamo ya bale gen wowa douf
nigin inodif.”§
8 Ani ere, Negur 1 Naal nigin irok,
“O Negur, ogon tano gai gai ibodkalauf,
0 ogon tano tobonund madur bagai bun lo
woulf.
9 0 tobonund madur bagai nigin watl laaf fen,
tobonuna sane ani sese wedig,
ani nigin, Negur, ogon Negur kuliya né moul
0 bun fi felen,
ani bunem, né ta tar wal feid fen, ilun
inenon,”*
10 Takag, 1 irok,
“0O Odug, gariya bun 0 teneub né gariya kare won,
0 imam saa unon.
111di fau inanakalauf, ani ere, 6 fau ubodof,
idi ganan kolos gen sanef ilauf.

12 0 idi saket gen kori wediyouf,
idi kolos gen falei wediyouf.
Ani ere, 0 ubodok gen ago ubodof,
ogon sain to idikalauf.”t
13 Negur 1 yogon engel taka to eig ye irokenen,
“Imau biyalé ubod mog,
ogon kiwali tar
0 y& inoya né sawa anouf.”}
14 Age fiyauf are, engel idi ere? Idi uur Negur né
kabi daledig, tamo kayau isennéya dalouf anidi
disennédiyouf nigin Negurem idi sur fedidig.

§1:7: Sam 104:4 * 1:9: Sam 45:6, 7 Tl:lZ; Sam 102:25-27
f 1:13: sam110:1

2

Kari Yeleya Nigin Weder Irouya

1 Ani nigin, ada kari taun ani fatuk bagai lo
tafalauf, ani bunem, ada to kii tafenéf. 2 Negur
né od tubuda tar bun engel bunem wogd difiyédin
are totol ado ibodon, ani nigin, idi od ani didod
ken, to do difen anidi are, ani kilei mala solo
darau dalen. 3 Ani nigin, ada isennéya odug ani
to kari taﬁyef are, naig ta tayalalauf? Uruwa
bun Odug 1 isennéya enei nigin wogd yen, age fe
di, idi 1 kari difiyen anidim, isennéya are momoi
ani, ada bun yaor difen. 4 Uris, ereb urug bagai,
memelik fire fire bunem ado, Negur yogon oroya
bunem Awa Uur Fateul ege luwa gado fedin anim,
Negur ig isennéya od ani megeir fen.

Jesus I Kel Yaledaya Né Uyu Irouya
5> Negur 1, engel, teneub mata isiyouf tau fen,
wog0 taudig ani né lo fiya tamo, to inenédin. 6 Ani
ere, Negur né Itotoya bun taka nem mogo eig ye
iron:
“Tamo 1 ere ani, 0 1 nigin kisi wof?
Tamo naal 1 ere ani, 6 1 nigin kari weledig?
70 1 sain naal engel farumedin unenen,
0 1 fula fiya medelya yana ado ani né teter
kurii wiye ken,
8 ye farumen ereb ereb ganan goé welen.
Negur 1 farumen ereb ereb ganan go felen, are

ereb taka I farumen sa ani taka to ibodok, Ani
ere, gama ada ereb ereb ganan 1 farumen ifaref

ani to tailef. 9 Ani ere, Jesus Negurem 1 sain naal

engel farumedin inene ken, 1 darau yale laa fen
nigin, gama 1 fula fiya medeiya yana ado ani né
teter kurt fiyen ani ada tailef, are Negur né wau
ifenéya bunem, 1tamo kayau ganan nigin laa ilen.
10 Negur ereb ereb ganan, yogo nigin ado yogo
bunem inon, 1 kesu tar musei fula fiya medeiya
bun irou isiyouf nigin, tamo kel gei fiya n€ marau
Jesus, darau bunem Kkisi feleya bagai wd youf
nigin agef inenen, are tutuk. 11 Yogo tamo kayau
fateul ifenédif ado, fateuledif anidi geid, ibor
tekeleif. Ani nigin, Jesus idi turau tar fiyédiya
nigin to mama fef. 121 irok,
“Aya 0 yand neu turau tar bun kurd afalaisiyouf,
tamo kayau guru difef meleid bun, aya 0 seli
abiyouf nigin seg alouf.”
131 baban irok,
“Aya 1 bun neu momoiya anouf.”¥
Takag, 1 baban irok,
“Aya yeir, Negur 1 gere tar ifanan geid.”S
14 Gere tar idi bouweid ado naudeid ado nigin,
ig bouwa ado naud ado idi gen wd yen, are 1
yogon laa bunem, Satan 1 laa né megeir irouf ani
daii falauf nigin ado, 15 idi laa nigin kumi de fen,
sain ganan ani né ferfer dibodok disin anidi kafi
fiya bun tamal yalelnédiyouf nigin age fen. 16 Are
momoi bagai, Jesus 1 engel to isennédif, ani ere,

1 Abraham n€ ibor né tubu tar isennédif. 17 Anl
nigin, Negur 1, Jesus naab ganan bun yogon tura

tar gen inenen, are Jesus 1 pris mudur wau yiya,
do fiya biya ado wo ye fen, Negur aruna yalouf

T 2:12: sam22:22 T 2:13: Asaia8:17 S 2:13: Asaia 8:18

nigin ado, I Negur né didi yof fen, tamo kayau
neid mosor yalelkenédiya kabi yalouf nigin age
fen. 18 Jesus yogo bun kisi fiya wo yen sain bun,
1 mord yalen, ani nigin, 1 idi kisi fiya bun difaref
anidi isennédiya kisi feleya.

3

Jesus I Moses Wal Fiya

1 Ani nigin, fateul turau tar, dg Negurem
iweignein, Jesus I yogo aposel ado pris mudur,
are ada 1nigin momoi tauf taudlg, 1 bun kisi fatuk
tanouf. 2 Moses 1 Negur né fo ganan bun, Negur
né od el fe do fedig, age fiya bagai, Jesus 1, Negur
i igirnen ani ait el fe d6 fedig. 3 Fd inoya tamo
yogo yana odug yaledig, o ani wal fiya. Age fiya
bagai, Jesus 1 yana odug bagai, Moses wal fiya.
4 Fd ganan fo inoya tamo ado, ani ere, Negur 1
yogo ereb ereb ganan inoya marau. > Moses 1,
Negur né 6 ganan bun kabi tamo ibod ken, Negur
né od el fe do fedig, agef fen, 1 Negur dumen bun
ereb wogd youf ani kurd fesin. 6 Ani ere, Kristus
1 Negur Naal, 1 Negur ait el fe dof fen, Negur né
fo lo fedig. Ani nigin, ada toku totol tano fen,
wauda isef ani nigin yanada talesef ani tarou tokd
tafalauf are, ada yogon f0.

Momoiya Sa Nigin Weder Irouya
7 Ani nigin, Awa Uur Fateul eig ye irok kilei ago
gouf:
“Gama a, Negur né ait kari gouf are,
83 oun gerere tuan Negur kisi wiyég fen,
kiwai wenégen age fiya gen,

a wauli to agef totolouf.
9 An temei tar aya Kkisi difiya fen, kiwai difanan,
are idi yar foti bun ereb age afen are dilen.
10 Ani nigin, aya ibor anidi nigin seye ise fen,
oron, ‘Idi neid waud faimud itorna fen, fire
iledig,
age de fen, idi neu naab to keleidig.’

11 Ani nigin, aya seye ise fen, wau kuturol fen,
oron,

‘Idi neu si inoya bun to bagai dilauf.’ ”*

12 Turau tar, 4 takam, wau sane ado momoiya
sd anim, mata iboddya Negur dudum fiyéf ani to
ago gouf nigin lo welegei. 13 Ani ere, od ‘Gama’
yeya Negur né Itotoya bun yenek ani, ada bun
fau agef yenéf are, naa ganan bun abob wau
talesagauf, ani bunem, a taka mosorem idegné di,

wau to totolouf. 14 Uruwa bun ada kisi totol adon
ani, kafl tafel tarou, idikeleya bun talauf are, ada

Kristus né ereb ereb ganan weim talef. 15 Negur
né Itotoya eig ye irok Kkilei,
“Gama a Negur né ait kari gouf are,
dgenei tubui tar Negur kiwai difenen age fiya
gen,

4 wauli to agef totolouf.”f

16 Are aiyaim kari de fen, kiwai dinon? Idi
ganan Mosesem Isip tamal guri feid dilen anidim
sd de? 17Negur aiyai nigin yar foti wau sanen? Idi
mosor dino fen, gerere tuan gare den anidi nigin
sa de? 18 Negur aiyai nigin wau kuturol fen, idi
yogon si inoya bun to bagai dilauf yen? Idi yogon
od to dd difen anidi nigin sd de? 19 Ani nigin, ada

* 3:11: Sam 95:7-11 T 3:15: Sam 95:7, 8

tailef, are idi to momoi den nigin, namen ileya
kisi feleya san.

4

Negur Né Tamo Kayau Neid Sabat Si Inoya

1 Ani nigin, Negur né si inoya bun ileya nigin,
Negur né promis od ani fau yenek nigin, a takam
siinoya bun ileya nigin & to biya ya ani, Negurem
to ilouf nigin lo tafalauf. 2 Ere nigin, idi kari den
gen, adag biya od kari taun. Idi od kari den, ani
ere, idi bun faat yliya sa, ere nigin, idi od kariden
sain, idi momoiya ado od anito dalen. 3 Gama ada
mogo momoi taun, are si inoya ani bun telef. Are
idi to momoi den nigin Negur eig ye iron Kilei,
“Aya seye ise fen, wau kuturol fen, oron,

‘Idi neu si inoya bun to bagai dilauf.’ ”*
Negur né kabi teneub kare fiya sain bun mogo
bure felen, ani ere, 1 od agef iron. 4 Negur né
Itotoya bun, Negur naa sewen nigin eig ye wogo
yen, “Naa sewen bun, Negur 1 yogon kabi ganan
bun si inon.”t 5Baban Negur né& Itotoya enei bun,
ieig ye irok, “Idi neu si inoya bun to bagai dilauf.”
6 Ani nigin, tuni si inoya ani bun sa dilauf nigin
fau ibodok, ani ere, idi uyulil biya od kari den
anidi, si inoya ani bun to dilen, ere nigin, idi od
ani to do difen. 7 Ani nigin, sain meluk ilele di,
Negur baban naa taka igir ken, are “Gama” yen
ani, Negur 1 Dawid sigor bunem wog0 yen, are
mogo iron gen:
“Gama a, Negur né ait kari gouf are,

* 4:3: Sam 95:11 T 4:4: Jenesis 2:2

4 wauli to totolouf.”}

8 Josua 1 si inoya ani to ifenédin, 1 si inoya ani
ifenédim are, Negur ani dumen naa taka nigin to
wog0 yem. ? Ani nigin, Negur né tamo kayau neid
Sabat$ si inoya fau ibodok. 10 Ere nigin, Negur 1
yogon kabi bun si inon Kkilei, taka 1 Negur né si
inoya bun ilef, ig yogon kabi bun si inof. 11 Are,
taka nem, od to do difen anidi to do feid fen, kubt
youf nigin, si inoya ani bun ileya nigin kabi totol
bagai talouf.

12 Negur né od mata ibod ken, kabi totol yalef,
are dimig waila si sitakd wal fiya. Are malakanon
uur ado, tuwa katd fiya, tuwa né seselina ado
atun bort fel si sitakadig. Are wau bun kisi ado
oroya es fedig. 13 Ereb ereb ganan inodin are
Negur mala bun taka to iminek. Ereb ereb ganan
i mala bun lelek feleya ado yaor. I bun ada ereb
age tafen ani faded tafiyéf.

Jesus Pris Mudur Odug

14 Ani nigin, pris mudur odug saa ilun Negur
gein iselen, are Jesus Negur Naal, ada 1 ado nigin,
ada momoiya kurd tafesif ani tarou kafi tafalauf.
15 Are, neda pris mudur 1, neda felu yabiya kelei
bagai nigin, wau yliya yaleya Kkisi feleya, 1 ada
gen mogo naab ganan bun Kkisi fiya yalen, ani
ere, 1 mosor sd. 16 Ani nigin, ada megeir tano
fen, Negur né sia wagen talauf, an wau ifenéya
ibodok, ani bunem, ada neda lau fiya sain bun,
ada isennadauf nigin wau yliya tale fen, wau
ifenéya fotou tafouf.

i 4:7: Sam 95:7,8 § 4:9: Sabatnaa ani, Juda neid uub né naa.

S

1Pris mudur idi ganan tamo atun yale fen, tamo
kayau nigin Negur aruna dale, mosor nigin ofa
ado sesewi fiya difen&f nigin igirnédin. 2 Ig yogo
felu yabidig nigin, idi to kelei ken, ki difenek
anidi, molol nem isennédiya kisi feleya. 3 Age fiya
nigin, 1 tamo kayau neid mosor nigin ado, yogon
mosor nigineg sesewi fedig.

4 Taka nem, pris mudur, yana odug ani, 1
yogo bouwa bun to inodig, ani ere, 1 Aron gen,
Negurem dogol igirnédig. > Age fiya gen, Kristus
ig pris mudur iboddf né fula fiya medeiya yogo
bouwa bun to inon. Ani ere, Negur i irokenen,
“0 neu Kesu,

gama aya 6 Tama wo aul.””
61 taka bun eig ye irok,
“0 faimud ubodkalauf né& pris,
Melkisedek né gi bun.”f

7 Jesus 1 tenebur mata ibodon sain bun, 1
ind odug marum fe fen, Negur 1 laa bun tamal
isennéya nigin Kkisi feleya, T bun kosé€ ye fen,
igonen. Jesus 1 imatkeis fen, Negur farumen
ibodon nigin, Negur 1 kari fiyen. & Jesus 1 Negur
Naal, ani ere, 1 darau yalen ani bunem, do fiya
nigin kelel yale fen, 9 kisi feleya bagai wd yen.
Ageffen,1ait do difef ganan neid mata ibodkeleya
kel gei fiya né gariya wo ye di, 10 Negur 1 Jesus
Melkisedek né gi bun pris mudur inenen.

Momoiya Folo Feleya Nigin Weder Irouya

* 5:5: Sam2:7 T 5:6: Sam 110:4

11 Ama enei nigin wogdya musei ado, ani ere,
ama faded yelya nigin totol, ere nigin, a keleiya
nigin ford gef. 12 A tise wdya nigin sain meluk
adon, ani ere, a fau taka nem Negur né od tamo
mata urug ifelnédidig age fiya baban ifelneif nigin
uboddgef. A fau su ydya nigin yenek, saaf totol
yOya nigin kisi feleya sa. 13 Taka1suyoko areifau
momou, ani nigin, T madur bagai né ifelnéya kelel
sd. 14 Ani ere, saaf totol are biyeid neid, idi tai
fiya bun, kisi def dile fen, enei biya, enei saneya
keleidig.

6

1 Ani nigin, ada, ifelnéya gariya bunem Kristus
nigin kelein dat are tator ken, kelei tdya bagai
bun talauf. Ada Kkelel eig fediya nigin baban to
gariya tanouf, are laa ileya né suma bun tamal
faleiya, Negur nigin momoiya, 2 naan igiidiya,
ima teten inoya, laa bun tamal kel fdya ado,
faimud ibodkeleya né es fiya. 3 Negur wau irdf
are, ada kelei mugier bagai talauf.

41di Negur né fula fiya mogo dalen, idi saa ilun
né ege luwa mogo kobl de dilen, idi Awa Uur
Fateul dalen, >idi Negur né od are biya bagai ado,
sain fau isiyouf ani né megeir mogo kelein, 6 age
difen anidi momoiya fold difalauf are, idi baban
waud faleiya nigin guri feid isiya kisi feleya sa,
ere nigin, idi dogo baban Negur Naal aa tetek bun
du ken, mal atun mama difenek.

7Teneub ani bun sain musei uyé isi lif fen, kabi
moroid saaf ifenédidig, teneub are Negur el fiya
ifenédig. 8 Ani ere, teneub bun malii duri ado lili

isedif, are teneub to biya, gelu fiya melsa ibodok.
Idikeleya bun ya malan isaikalauf.

9 Oboima tar, ama eig ma wogd mauf, ani ere,
ama a bun age fiya to wo ye fen, biya fiya & bun
isiyouf nigin momoi mauf, biya fiya are kel gei
fiya ado isiyouf. 10 Negur 1 madur, 1, dgenei kabi
ado waul laa fiya, are & Negur né tamo kayau
usennédigef usigef bunem Negur ufelnégef ani,
weder to tu kalauf. 11 Ama, & mugu mugu kabi
totol eig fiya bagai walegef uleg, idikeleya bun
ulagauf ani oromak, ago ge di, agenei waul iseya
ani agef kisi falauf. 12 Ama, & f6 yeif ani to
oromak, ani ere, &, idi momoi de, to fese de fen,
ereb Negur 1 afeneif yen ani dalef anidi, madé
wedig ago gouf ani oromak.

Negur Age Afouf Yen Ani Momoi Bagai Agef Wo
Youf

13 Negur 1 Abraham age afouf fiyen sain bun,
taka Negur yogo wal fiya, T yana bunem Negur
wau kuturoleya od wogdya nigin taka to ibodon,
ani nigin, 1 yogo wau kuturol fen, 14 iron, “Aya
momoi bagai el fiya afon ken, momoi bagai geré
tar musei afondf.”* 15 Age ye di, Abraham i feseya
sa tari fef ile, Negur afondf yen ani yalen.

16 Tamo idi waud kuturol fen, dogo neid od
megeir difouf are, tamo 1 idi wal fediya yana
bunem megeir difedig. Waud kuturoleya od
anim, od wogo def ani megeir fe fen, luwa irouya
ganan irukaka kesidig. 17 Age fiya bagai, Negur
age afouf yen ani dalouf anidi bun, Negur1iyogon
kisi to bagai falei youf ani yaor fenédiyouf nigin,

* 6:14: Jenesis 22:17



HIBRU 6:18 xii HIBRU 7:5

1 wau kuturoleya od wogd yen anim, 1 age afouf
yen ani, megeir fen. 18 0Od uru enei, are od Negur
age afouf yen ado wau kuturoleya od ani, faleiya
kisi feleya sd, Negur 1 od uru enei nigin idegéya
kisi feleya s ani bunem, wau iseya malada bun
ifaref ani tarou kafi tafalauf nigin, Negur né
ahahaya bun taya telen ada ani, wauda fatuk
yalesauf nigin Negur age fen. 19 Wau iseya enei
are, ada maladakanon né anka, are totol fen,
to gebe yedig. Are anim, gabar tempel namen
ibodok ani borii fel, modoili fateul bagai bun
iledig. 20 Jesus 1 Melkisedek né gi bun faimud
ibodkeleya pris mudur wo ye fen, 1 mogo ada
nigin an uyulil ilen.

7

Pris Melkisedek
1 Melkisedek enei Salem né king, 1 Negur Ilun
Bagai né pris. T Abraham king geid kusi del wal
feid fen, kel isi mog, fotou fe fen, el fiya ifenen.
2 Age fe di, Abraham ereb ereb ganan 1 ado ani

bun tamal ten tekelei ifenen. Yana Melkisedek né
gariya are “madur bagai né king,” takag, “Salem

né king,” ani né gariya, “wau inosiya né king.”
3 Melkisedek 1 sina tama sd, in ibor né g taka sa,
w0 yen né naa ado laa né naa taka sa, 1 Negur
Naal gen faimud ibodkeleya pris.

41 naig fiya odug bagai ani kisi wog. Tubu
Abraham ig safina kusi bun yalen ani ten tekelei
ifenen. 5 Lo irok, are Lewi né ibor né tubu tar
bun pris wowa defidi, tamo kayau bun ten tekelei
dalouf, tamo kayau are nedi tureid tar. Tureid

tar idig Abraham né ibor, ani ere, idi age difedig.
6 Melkisedek 1 Lewi né ibor bun tamal si, ani ere,
1 Abraham bun tamal ten tekelei yale fen, Abra-
ham Negurem age afouf fiyen ani el fiya ifenen.
7 Kisi togu fiya sa, tamo odugem, I farumen ani
el fiya ifenédig. 8 Pris tamo, idi gare dedig, ten
tekelei daledig, ani ere, Melkisedek nigin, Negur
né Itotoya yaor fef, 1 mata ibodkeleya, 1 ten tekelei
yalen. 9 Ada sd eig tauf, Lewi1 ten tekelei yaledig,
ig Abraham bunem Melkisedek ten tekelei ifenen,
10 ere nigin, Lewi 1 fau tubu Abraham bouwa bun
ibod mog, Melkisedek 1 Abraham fotou fiyen.

Jesus I Melkisedek Gen

11 Israel tamo kayau lo ifenédin ani bun irok
nigin, Lewi idi pris kabi daledig. Lewi neid pris
kabi ani bun lau fiya to yenem are, ere nigin pris
taka isiya nigin lau fiya fau yenen, Melkisedek né
gibun tamal taka, Aron né gi bun tamal sa? 12 Pris
kabi falei fouf are, lo areg falei fouf. 13Neda Odug
nigin od enei wogd yen, are 1 ibor fire bun tamal,
yogon ibor bun tamal taka pris kabi to yalen.
14 Neda Odug 1 Juda ibor bun tamal are yaor.
Ani ere, Moses 1 pris nigin wogd yen sain bun,
Juda ibor nigin od taka to wogd yen. 15 Pris taka
Melkisedek gen bagai wo yef are, od enei ama
wogd maun are yaor bagai wo yef. 16T tamo pris
kabi yaleya né lo bunem pris to wo yen, ani ere,
1, mata, dal feleya Kkisi feleya sd anI né megeir
bunem pris wo yen. 17 Are Negur né Itotoya eig
ye irok kilei:

“0 faimud ubodkalauf né& pris,



HIBRU 7:18 xiv HIBRU 7:27

993k

Melkisedek né g1 bun.
18 Lo tubu are megeir sa, kabi to yaledig, ani
nigin, yerin gadi difelef, 19 (ere nigin, lo anim ereb
taka to madur fedig). Ani ere, wau iseya biya ani
wo yef, ani bunem, ada Negur non telef.
20Negur1iJesus prisinenen, are wau kuturoleya
od sa to inenen. Pris tuni ganan idi age fiya sa,
idi wau kuturoleya od s&, pris wd den. 21 Negur 1
Jesus irokenen sain bun, 1 wau kuturoleya od ado
pris wo yen:
“Odug wau kuturol fen iron,
are yogon Kkisi to falei youf,

‘0 faimud ubodkalauf né& pris.’ ”t
22 Wau kuturoleya od enei nigin, Jesus 1 bar
itenéya tubu wal fiya né megeir fiya wo yen.

23 Pris idi museim dibodon, ere nigin, idi gare
de fen, kabi to tokd difelen. 24 Ani ere, Jesus 1
faimud ibodkelef, ani nigin, 1 gai gai pris kabi
yalef, are taka bun to ilauf. 25 Age fiya nigin, idi
1 bunem Negur garan disif anidi, 1 el fe isenneid
leya kisi feleya, ere nigin, 1 mata faimud ibod ken,
idi nigin Negur bun kosé yef.

26 Pris mudur age fiya anim, sa isennadauf. I
fateul, kerema sa, amuyé sd, mosor adodo bun
tamal gadi felen, Negur 1 saa ilun bagai inenen.
27 Pris mudur tuni ganan, naa ganan, dogo neid
mosor nigin ket sesewi dife fen, tamo kayau neid
mosor nigin sesewi difedig, ani ere, Jesus 1 pris
anidi gen sd. I yogo bouwa sesewi fen sain bun,
1 idi neid mosor nigin sain tekelei dogol sesewi

* 7:17: Sam 110:4 T 7:21: Sam 110:4

fen. 28 Lo are felu yabidig tamo pris mudur
igirnédidig, ani ere, Negur né wau kuturoleya od,
are lo dumen isin, od anim, Negur Naal, faimud
kisi feleya bagai ibodkalauf nigin inenen, 1 ani
igirnen.

8

Bar itenéya Mata Né Pris Mudur
1 Ama wogd mauf ani né kafl, are yeir. Ada pris
mudur age fiya ado, 1 saa ilun Negur né sia ima
biyalé ibod ken, 2 modoft fateul bagai, are tamom
sd, Odug yogo bagai salafat inon ani bun aruna
yalef.

3 Pris mudur ganan, ofa ado yaro sesewi
fiya difenéf nigin igirnédif, ani nigin, neda Pris
Mudur ig ereb taka ifen&f nigin adouf. 41 tenebur
ibodom are, 1 pris to wd yem, ere nigin, tamo lo
irok Kkilei ofa difenédif are mogo dibodok. 5 Idi
modot fateul bagai, are saa ilun ibodok age fiya
gen, ani né malakanon bun aruna dalef. Ani
nigin, Moses 1 salafat fateul inouf nigin age fen
sain bun, Negur 1 weder iroun, “Lo welei, 6 arei
bun afelnon age fiya kilei bagai, ereb ereb ganan
unouf.”™ 6 Ani ere, Jesus 1 kabi yalen are idi neid
kabi wal fiya, ere nigin, Negur ado tamo geid bar
itendya nigin, T atun tamo kabi yalef, bar itenéya
ani, bar itenéya tubu ani wal fiya, bar itenéya
mata ani, Negur od age afouf yen, are od tubu wal
fiya ani teten inon.

* 8:5: Eksodas 25:40

7 Bar itenéya tubu bun kii fenéya taka to
ibodom are, mata nigin to lau fiyam. & Ani ere,
Negur 1 tamo kayau bun ki fenéya ile fen, iron:
“Odug irok, sain fau isif,

are Israel tamo kayau ado
Juda tamo kayau geid
bar itenéya mata anouf.
9 Bar itenéya are,
aya idi neid tubuid tar Isip bun tamal imeid
gim afe elen sain bun,
idi tubuid tar geid,
bar itenéya anon age fiya gen saf.
Idi neu bar itenéya to do difen nigin,
aya idi dudum afedin.
10 Odug irok, sain ani dumen,
aya Israel tamo kayau geid, bar itenéya enei

anouf. =
Aya neu lo idi neid kisi bun ano fen,

idi neid waud bun atotauf.
Aya idi neid Negur abodof,

idi neu tamo kayau dibodof.
11 Tamo takam ne ta to ifelnéf,

tamo takam tura to eig ye irokenéf, ‘Odug

nigin kelei youf,

ere nigin, idi ganan aya nigin kelei youf,

naal bagai bunem isel, odug bun.
12 Aya idi neid sane nigin wederou tu kel fen,

idi neid mosor nigin to kari aulauf.”f

13 Negur 1 bar itenéya enei “mata” yen, ani

bunem bar itenéya tubu are kabi sid. Ereb taka
tubu, kabi sa yen ani, kaisd bagai iminkalauf.

T 8:12: Jeremaia 31:31-34

9

Tenebur Negur Né Salafat Bun Seli Yabiya

1Bar itenéya tubu ani, seli yabiya nigin nun ado
fen, seli yabiya né modoii tenebur eineg adon.
2Salafat taka dinon. Aab malabag ani bun, yal né
tibog, tebol ado, bret sesewi difen ani an ifaredin,
modoii are Modoti Fateul dedig. 3 Gabar Modot
Fateul bun ibodok ani dumen, aab taka Modoi
Fateul Bagai dedig ibodon, 4 an gol alta aa gaula
sumel nigin td fiyadig ado, bar itenéya né bogis
gol nem ganan kerl feleya ibodon. Bogis enei
bun, gol darum mana ado, Aron né manig sana
wo yen ado, meein bedu bar itenéya itoton ado
ifaredin. 5 Bogis teten Fula Fiya Medeiya Negur
né engel Serubim difaren, wayeid yariri dife,
bogis mala dede difen, bogis mala are modot,
Negur an mosor yaleledig. Ani ere, amda enei
nigin gama to dir mafalauf.

6 Sain ereb ereb ganan age de dodok difel fen,
pris idi Negur né kabi dalouf nigin, aab malabag
bun naa ganan diledig. 7 Ani ere, pris mudur do-
gol, aab Modot Fateul Bagai dedig gabar dumen
ibodok ani bun, yar tekelei bun sain tekelei dogol
iledig. I naud si to bagai iledig. I yogo nigin ado,
tamo kayau neid mosor to kelei ken dinon ani
nigin naud Negur ifenédig. 8 Enei bunem Awa
Uur Fateul, salafat fateul urug bagai dinon ani
fau ifar mog, Modot Fateul Bagai bun ileya nigin,
bobog fau ka feleya sa ani ifelnédin. 9 Enei are
gama sain enei nigin malakanon. Are ofa ado
yaro sesewi fiya Negur difenen anim, Negur seli
yabidig tamo yogon wau kare keleya kisi feleya

sa ani ifelnédif. 10 Safina age fediya ani, are saaf,
naan yoya ado, amuyeé lilik fiya né tobonuna fire
fire dogol. Age fediya ani, are bouwa buru né lo,
kabi yalef ile, suma mata né sain bun.

Kristus Né Naud

11 Kristus 1, ereb ereb biya mogo wo yen ani né
pris mudur isin. I salafat fateul odug, biya bagai
bun isour yale ilen, salafat fateul are tamom to
dinon, are ereb kare fen enei né tomina sa. 121
meme ado bulmakau naal né naud ado to ilen,
ani ere, 1 Modot Fateul Bagai bun, yogon naud
bunem, sain tekelei dogol isour yale ile fen, ada
nigin kel gei fiya faimud ibodkeleya ani yalen.
13 Meme ado bulmakau né naud ado, bulmakau
gober naal ya difalege di, isaikelen ani né aas
nem, idi amuyeé lilik fiya sa anidi tetedin wiri dife
di, idi amuyé lilik fele di, bouweid fili yedig. 14 Are
momoi youf are, Kristus n& naud naig fe yen&f! I
Awa Uur faimud ibodkeleya bunem, yogo bouwa
amuyé sd, Negur bun sesewi fen. Yogon naud
anim, ada wauda laa bun ileya né tobonund bun
tamal kulo fadalef, anT bunem, ada mata iboddya
Negur aruna talouf.

15 Gariya enei nigin, Kristus 1 bar itenéya
mata né atun tamo, ani bunem, tamo Negurem
iweignédin anidi, faimud ibodkeleya akor, are
Negur age afouf yen ani dalouf. Ere nigin, bar
itenéya tubu bun, mosor dinon anidi, nedi mosor
bun tamal yalelnédiyouf nigin, 1laa fen.

16 Fadim ani kabi yalouf nigin, fadim yun tamo
1 mogo laa fen are yaorouf, 17 ere nigin, fadim
are, tamo laa fe di dogol, kabi yaledig. Fadim yun

tamo fau mata ibod mog, fadim ani to bagai kabi
yaledig. 18 Age fiya nigin, bar itenéya tubug naud
sd to kabi yalen. 19 Moses lo bun itafiya ganan
tamo kayau ganan wogd fiyeid fen, T bulmakau
naal ado meme né naud, naan ado yale falei fe
fen, sipsip siwi giriya ado aa hisop were nem,
lo buk bun ado tamo kayau ganan bun wiri fen.
20 Moses iron, “Enei are bar itenéya né naud, are
Negur 4 dd gouf nigin irokenein.”™ 21 Naab tekelei
ani bunem, 1 salafat fateul ado sesewi fiya né
safina ganan bun naud wiri fen. 22 Momoi, lo
bun irok, melsad ereb ereb ganan naud bunem
kulo falauf, are naud to fi falauf are, mosor nigin

weder to tu kalauf. _ B o
23 Ani nigin, saa ilun né safina ani né

malakanon, sesewi fiya enei bunem kulo feledig,
ani ere, saa ilun né safina dogo, sesewi fiya enei
wal fiya bunem, age fedig. 24 Kristus T modoii
fateul tamom dinon, are modoi fateul momoi
bagai né malakanon ani bun to ilen. I saa ilun
bagai ani bun ile fen, Negur mala bun ada nigin
wo yen. 25 Pris mudur 1, yogo naud sa, yaro naud
ado, yar ganan Modoil Fateul Bagai bun iledig.
Ani ere, Kristus 1 yogo bouwa baba baban sesewi
fouf nigin saa ilun to ilen. 26 Kristus 1 age fem are,
teneub kare fiya sain bunem isin are, 1 sain musei
darau yalem. Ani ere, gama idikeleya sain enei
bun, 1 yogo bouwa sesewi fe fen, mosor yalelauf
nigin, sain tekelei dogol wdé yen. 27 Tamo ganan
sain tekelei dogol gare douf, ani dumen, Negur
es fediyouf. 28 Age fiya gen, Jesus ig tamo kayau

* 9:20: Eksodas 24:8

musei neid mosor yalel kenédiyouf nigin, yogo
bouwa sesewi fe, tekelei fen. I baban isiyouf, are
mosor yaleleya nigin sd, ani ere, tamo idi 1 tari
difef anidi kel gei fediyouf nigin.

10

Jesus Sesewi Fe, Tekelei Felen

1Lo are safina biya isif ani né malakanon dogol,
momoi bagai safina biya anisa. Agefyenek nigin,
lo are, sesewi fiya de tekelei ani, yar ganan gai
toku difenédig ani bunem, idi Negur seli dabiyouf
nigin disif anidi, madur tamo bagai wowaya Kisi
feleya sd bagai. 2 Age fiya kisi feleyam are, idi
sesewi fiya ganan ditorom. Ere nigin, Negur
sesewi difedig tamo neid mosor, momoi bagai
kulo felem are, idi baban mosor nigin waud to
mord fedim. 3 Ani ere, yar ganan bun sesewi fiya
anim, tamo kayau idi, mosor nigin kari deledig,
4 ere nigin, bulmakau ado meme né naud anim
mosor yaleleya Kkisi feleya sa.

5 Ani nigin, Kristus tenebur isi fen, iron:

“0 sesewi fiya ado ofa to oroyon,
ani ere, 0 aya nigin bouwa taka dodok won.
6 0, ofa ya bun ifaleg isaikeleya ani ado,
mosor yaleleya né ofa ani nigin waf to iron.
7 Ago di, aya oron, ‘Aya nigin buk bun eig ye
itoton,
O Negur, aya yeir, aya ogon oroya do afouf
nigin asin.’ ”*

* 10:7: Sam 40:6-8

8 1 uruwa iron, “Sesewi fiya ado ofa, ofa ya bun
ifaleg isaikeleya ani ado, mosor yaleleya né ofa
ani 0 to oroyon, ani nigin wat to iron” (ani ere, lo
are, idi age difouf nigin iron). 9 Age ye fen, 1 iron,
“Aya yeir, aya ogon oroya do afouf nigin asin.”
I mata ani inouf nigin uruwa né ani yalelen.
10 Oroya ani bun, Jesus Kristus 1 yogo bouwa

sesewi fe, tekelei felen, ani bunem, ada fateul wo
taun.
11 Naa ganan bun, pris ganan mugu mugu difar

fen, Negur nigin dogo neid kabi daledig. Idi
sesewi fiya de tekelei ani toku difenédig, sesewi
fiya anim mosor yaleleya nigin kisi feleya sa
bagai. 12 Ani ere, Kristus 1 mosor nigin gai gai
né sesewi fiya tekelei fele fen, Negur ima biyalé
ibodon. 13 Sain ani bunem isi gama, Kristus i,
yogon kiwai tar Negurem Kristus ye inoya né
sawa inené&diyouf ani tari fef. 141 sesewi fe, tekelei
felen anim, idi mosor bun temeleid kulo feledif
anidi, gai gai nigin madur feledin.
15 Awa Uur Fateul ig od enei nigin eig ye

irokanadaf. Uyulil 1 irok:
16 “Odug irok, sain ani dumen,

aya idi geid bar itenéya enei anouf.
Aya neu lo idi waud bun ano fen,

idi neid kisi bun atotauf.”f
17 Age ye fen, 1 tobol fe irok:
“Dogo neid mosor ado sane age difedig are,

aya to kari aulauf.”*
18 Mosor enei weder tu kelen ouf are, baban
mosor nigin sesewi fiya taka to yenek.

T 10:16: Jeremaia 31:33 ¥ 1017: Jeremaia 31:34

To Fese Tauf Nigin Iweigya

19 Ani nigin, turama tar, ada Jesus né naud
bunem, Modol Fateul Bagai bun tuninir ya sa
ileya nigin kisi feleya. 20 An ileya né naab are,
mata iboddya né naab mata, are 1, ada nigin,
gabar Modot Fateul Bagai bun ileya nigin bobog
kati felen ani serek felen bunem ka felen, gabar
are yogo bouwa. 21 Ada Negur né {6 lo fiya nigin
pris odug ado. 22 Ani nigin, ada wauda tutuk fen,
momoiya totol ado Negur non talauf, ere nigin,
ada wauda, mosor né wau morod bun tamal wirif
kulo fada le fen, bouwada naan karétut nem kulo
felen. 23 Neda wauda iseya ada wogo taudig ani,
ada tarou kafi tafalauf, ere nigin, Negur age afouf
yen, are 1 de age fouf bagai. 24 Ada wau laa fiya
ado tobonund biya bun talauf nigin, abob wau
yaleseya nigin Kkisi tafouf. 25 Ada guru fiya ani
to tatordf, tuni to guru difedig gen, to age tafouf,
ani ere, ada abob wau talesef talauf, ere nigin, 3§,
Odug né Naa melsa isif are ulegef.

26 Ada momoi ani kelei ken, neda oroya do
tafe, mosor tanof talauf are, mosor yaleleya né
sesewi fiya taka to ibodok, 27 ani ere, Negur yogon
es fiya ado, ya bobo reya anim yogon kiwai tar
yakur feid isasaikalauf ani, kumi ado tari fiya
dogol ibodok. 28 Taka 1 Moses né lo dudum fen,
1 nigin tamo urom be towom, 1 age fen ani yaor
dife di, waud ytiiya sa dukesi di, laa fen. 29 Age
fiyauf are, taka 1, Negur Naal ye nem lai fe fen,
bar itenéya né naud anim T mosor bun tamal
kulo fiyekelen ani, fateul sd gen inene ken, wau
ifenéya né Awa Uur kono fiyek 1, darau naig fiya

bagai yalouf ani kisi gef. 30 Ere nigin, ada kelei,
Negur eig ye iron, “Taka 1 sane age fouf, 1 mala
solo sane ifenéya are neu kabi, ayam mala solo
sane afenéf.”§ Takag, 1 baban iron, “Odug i yogon
tamo kayau es fediyouf.”” 31 Taka i mata iboddya
Negur ima bun ilauf are, 1 fatuk bagai kumi tereré
youf.

32 A uruwa bun fula fiya walegen, ani dumen
naig wog ufaregen ani kisi waleg. Sain ani bun
d darau né kusi odug walegen, ani ere, totol
ufaregen. 33 Sain tuni, & mal atun kono diyei ken,
darau difeneidig. Sain tuni, &, idi mord age fiya
dalen anidi usennédigedig. 34 A tamo kalabus bun
dibodon anidi nigin waui yliya wenédigen, agog
fen, tamo idi dgenei safina ganan dale di, a kuliya
ado fold wol kenédigen, ere nigin, a kelei, a aug
safina biya, mata gai gai ibodkeleya n€ ado.

35 Ani nigin, agenei Kkisi totol ani to fold wala-
gauf, are fau mala solo odug bagai ifeneif. 36 A
totol ufaragauf, ani bunem, 8 Negur né oroya dog
fen, ereb 1 age afouf yen ani walogouf. 37 Ere
nigin, sain naal bagai ilele di,

“Tamo 1 isif, are fau isiyouf, 1 to foi youf.

38 Ani ere, neu tamo madur bagai, I momoiya
. bunem mata ibodof.
I dumelem soso rouf are,

aya 1 nigin wau to al fouf.”f
39 Ani ere, ada, idi dumelem soso de fen, fo delef
gen sd, ani ere, ada, idi momoi de fen, isennéya
dalef gen.

§ 10:30: Diuteronomi 32:35 * 10:30: Diuteronomi 32:36; Sam
135:14 T10:38: Habakuk 2:3, 4

11

Momoiya Bunem

1 Momoiya are, ereb nigin wauda isef ani, de
momoibagai agef wd youftaufani. Momoiya are,
ereb ada maladam to tailef ani, de momoi bagai
ibodok tauf ani. 2 Kulu né tamo kayau, dogo neid
momoiya bunem, Negur idi nigin de fiy&din.

3 Momoiya bunem, ada kelei, Negur ir0 di, saa
teneub ado wd yen, ani nigin, ereb ada malada
bun tailef are, maladam to tailef anim inodin.
4 Momoiya bunem, Abel 1 sesewi fiya, Kain né
wal fiya Negur ifenen. Abel né momoiya bunem,
Negur 1 Abel nigin madur tamo bagai yen, ere
nigin, Negur 1 Abel né sesewi fiya are de yen. Abel
1laa fen, ani ere, momoiya bunem, i fau wogo yef.

>Momoiya bunem, Enok teneub enei bun tamal
yalelnen, ani nigin, 1 to laa fen. Negurem 1
yalelnen nigin, takam 1 to fotou fiyen. Negur né
Itotoya irok, Negur 1 fau to yale mog, 1 Negur
wau al fiya ifenen. 6 Taka 1 to momoi youf are,
1 Negur wau al fiya ifenéya kisi feleya sa, ere
nigin, taka 1 Negur gein isif, are Negur ibodok ani
ado, 1 dimirnek anidi mala solo ifenédidig ani, de
momoi bagai youf.

7Momoiya bunem, Noa 1 ereb malam fau ileya
sd mog, Negurem weder iroun ani kari ye fen, 1
Negur anini fiye ken, yogon ibor isennédiyouf ni-
gin waag taka kare fen. Yogon momoiya bunem,
Noa 1, teneub enei mosor ado ani yaor fe fen,
madur bagai, are momoiya bunem isif ani, Negur
bun tamal yalen.

8 Negur i, Abraham yogon akor fau yalouf
modotii bun ilauf nigin iweignen sain bun, Abra-
ham 1 nain be ilauf ya ani keleil san. Ani ere,
1 momoiya bunem Negur né od dof fen, ilen.
9 Momoiya bunem, Abraham 1, Negur afondf yen
teneub ani bun, yati teneub bun yal tamo gen
ibodon. T salafat bun ibodon, Isak Jakop ado, idi
Negur afonof yen od tekelei Abraham yalen ani
dalen, idig salafat bun dibodon. 10 Are Abraham
i, taun ani gariya teten totol ifaref, are Negurem
eig fe yenéf ye fen, kare fen ani tari fedig.

11 Abraham 1 tubau bagai, Sara 1 yogo dali. Ani
ere, momoiya bunem, Abraham tama wdya nigin
kisi felen, ere nigin, 1, Negur age afouf yen ani
agef wd youf bagai ye fen, momoi yen. 12 Ani
nigin, tamo tekelei 1 tubau bagai laa tamo gen, 1
bunem yogon ibor né tubu tar, saa ilun barisa ado
maai ubun kulum yenek gen, iwesleya kisi feleya
sd, fulus fen.

13Tamo kayau eneidi ganan momoi de fen, gare
den. Idi ereb Negur 1 age afouf yen ani to dalen.
Are idi egerom meledim dogol dile fen, waud al
fen. Age dife fen, teneub enei bun idi yai tamo,
namala den. 14 Tamo kayau age de dirok, are
dogo neid teneub dimirek ani difelnadaf. 15 Idi
teneub ditor disin ani nigin kisi dalem are, idi
keku de dilauf nigin kisi feleya yenem. 16 Age fiya
ban, idi teneub biya bagai, saa ilun né ani nigin
waud yenen. Ani nigin, Negur i, idi nemda Negur
def aninigin to mama fef, ere nigin, 1idi neid taun
taka dodok felen.

17 Momoiya bunem, Negur Abraham Kkisi fiyen

sain bun, Abraham 1, Isak ani Negur sesewi fiya
ifenen. Abraham Negurem age afouf fiyen 1, naal
tekelei bagai ani sesewi fiya ifenéf nigin age fen.
18 Negur Abraham irokenen, “Isak bunem, ogon
ibor tar wowa douf.”™ 19 Abraham Kisi fen, Negur
1laa tamo kel turi fiya kisi feleya. Ani nigin, ada
eig tau wogdya kisi feleya, Abraham 1Isak laa bun
tamal kel yalen.

20 Momoiya bunem, Isak 1, Jakop Esau ado,
dumen bun idi neid iboddya nigin el fiya ifenédin.

21 Momoiya bunem, Jakop yogon laa melsa
mog, Josef gere tar monog mugu mugu el fiya
ifeneid fen, yogon manig tubi bun mudur isen
ken, Negur seli yabin.

22 Momoiya bunem, Josef yogon laa melsd mog,
Israel tamo kayau Isip tamal ditor dilauf nigin
wog0 ye fen, yogon tuwa nigin faded fiyédin.

23 Momoiya bunem, Moses sina tama adom,
Moses wo ye di, 1 0ogd towo dinokelnen, ere nigin,
Moses 1 kesu meli bagai dile fen, idi king né od
nigin to kumi den.

24 Momoiya bunem, Moses 1 biya fen, Isip king
né barai né kesu yeya ani itoron. 25 Moses 1,
mosor né oroya sain naal bun dé fiya itor ken,
Negur né tamo kayau geid mord dalouf nigin
wau iron. 26 Moses 1 kisi fen, are Kristus nigin
kono fiya yaleya ani, Isip né safina biya bagai
ani wal fiya, ere nigin, 1 yogon mala solo dumen
né ani lo felen. 27 Momoiya bunem, Moses 1 Isip
king n& seye nigin kumi s, Isip itor ilen. I totol
ifaren, ere nigin, Moses 1, Negur ileya kisi feleya

* 11:18: Jenesis 21:12

sd ani, ilen gen age fen. 26 Momoiya bunem, i Pasa
ado, bobog bun naud wiri fiya n€ suma inon, are
Yukesiya né Engel 1, Israel neid kesu monog matu
to idenkesiyouf nigin age fen.

29 Momoiya bunem, Israel tamo kayau, teneub
maug bun gen Maal Giriya atu diyok dilen. Ani
ere, Isip tamo idi dibal mog, naan kerub fedi di,
gare den.

30 Momoiya bunem, Israel tamo kayau, Jeriko
kau, naa sewen kali dife di, Jeriko kau nari felen.

31 Momoiya bunem, naabur kayau Rahab, idi
Negur ait to do difedig geid to didenkesin, ere
nigin, 1 kofo tamo aan fiyédin.

32 Aya baban ere od taka arokeneif? Aya
Gidion, Barak, Samson, Jepta, Dawid, Samuel
ado, profet idi nigin dir feleya nigin sain sa.
331di momoiya bunem king geid kusi de fen, lai
difedin. Idi madur bagai bunem kulatun difen.
Idi Negur age afeneif yen ani dalen. Idi laion
eweid difofakelen. 341di ya bale difofor len. Idi
dimig waila wal difen. Idi totol s&, ani ere, megeir
dale fen, totol difaren. Idi kusi namen totol dale
fen, yali kusi tamo lai difedin. 35 Kayau dogo
neid tar gare dedin, baban mata ke de fafa de di,
daledin. Tuni darau sane bagai dale fen, kafi fiya
bun tamal yalelnédiya ditoron, are idi kel faya
biya ani, dalouf nigin age difen. 3¢ Tuni kono fiya
ado tibog dalen, tuni sen nem difofa ken, kalabus

bun dinenédin. 37 Idi meein tulu difedin. Idi so
nem kokour difedi di, uru wo yen. Idi dimig nem

didenkesin. Idi sipsip gabar ado meme gabar
difounkel dilen, are idi maleg dibodon, darau

dalen, to biya difiyédin. 38 Tenebur ein, idi ed
fe iboddya nigin to biya. Idi gerere tuan, arein,
meein ku bun ado, teneub kur diy6dig.

39 Eneidi ganan, Negur, dogo neid momoiya
nigin de fiyédin. Ani ere, idi takam, Negur age
afouf yen ani to yalen, 40 ere nigin, Negur ada
nigin kisi biya bagai inon, are idi ada weim ouf
dogol, kisi feleya bagai wowa douf nigin, Negur 1
age fen.

12

Negur Yogon Kesu Tar Madur Fiyédidig

1 Ada momoiya tamo kayau age fediya musei
budt gen kalili difadaf. AnI nigin, ereb ereb
ganan naaburada gudu fef ani ado, mosor karika
sane fili fadaf ani taraile fen, abob wawal fiya né
gudu reya Negurem inokanadan ani bun, feseya
sd gududu tauf. 2 Ada malada Jesus bun dogol
tanouf, 1 neda momoiya né gariya ado, momoiya
kisi feleya bagai woya né. I wau al fiya mala bun
ifaren ani nigin ye fen, 1 aa tetek nigin to fese ye
fen, mama yaleya nigin to kuki yen, agef fen, 1
Negur né sia ima biyalé ibodon. 3 Jesus T mosor
adodo tamom kiwai fatuk difenen ani ganan faali
fen, 1nigin kisi tafouf, are a to {0 yei ken, waui folo
rouf nigin age tafouf.

4 A mosor ado guni gedig, ani ere, 4 fau kusig
fen, naudei fi feleya sd. 5 Agog fen, & waui
yaleseya od, Negur neu kesu tar yein ani wederei
tu kelen:

“Neu kesu, 0 Odug né madur fiya to ege wouf,
Odug 1 ou yof are, wail to folo rouf,

6 ere nigin, Odug 1, idi nigin wau laa fedig anidi
madur fiyédidig,
agef fen, 1 yogon kesu tar yaledif anidi ganan
darau ifenédidig.”™

7Mord a ado are, Negur né madur fiya ani de
faali gouf. Negur1i, a yogon kesu tar nigin age fef.
Kesu nani taka, tamam to madur fiyédig? & Negur
yogon Kesu tar ganan madur fiyédidig, ani ere,1a
to madur yeif are, a yogon kesu tar sa, a dubur
temelei. 9 Ada ganan tamada tar ado, idi ada
madur difada di, ani nigin bobou tafiyédidig. Ani
nigin, ada fatuk bagai neda uur né Tama farumen
tabod ken, mata tabodof! 10 Ada tamada tar, sain
naal bagai, idi biya kisi difen ani kilei, madur
difadan. Ani ere, Negur neda biya fiya nigin,
madur fadadig, are ada 1 geid fateulouf nigin age
fedig. 11 Sain madur fiya ganan bun, wau al fiya to
taledig, darau ani taledig. Aniere, dum, idi darau
age fiya bunem madur fiyédin anidi bun, madur
bagai ado wau inosiya né faat biya wo youf.

12 Ani nigin, imei bubur kelediya ado iborei felu
reya megeir weledigouf. 13 “Yel nigin naab tutuk
gouf,”Jr ani bunem, yei kirordya to sesen lauf, are
biya lediyouf.

Negur Dudum Fiya Nigin Weder Irouya
14 Tamo ganan geid waul inosiya bun uboddg
fen, fateulouf nigin kabi totol waleg. Fateul saf
are, takam Odug to ilouf. 15 Taka nem Negur né
wau ifenéya to folo rouf nigin ado, aa faat dirikel
gen to wo ye fen, musei mord ifeneid fen, amuyé

* 12:6: Proveb 3:11, 12 T 12:13: Proveb 4:26

ifenédiyouf nigin lo welegei. 16 Taka nem noli
tobonuna to inouf nigin be, Esau gen Negur nigin
kisi sa to iboddf nigin lo welegei. Esau 1, kesu
matu nigin yogon akor fau yalouf ani, sain tekelei
né saaf ani nem na sur fen. 17 Ani dumen, a kari
gef kilei, 1 el fiya enei akorouf nigin oron, ani ere,
i to yalen. 1 ind ado el fiya ani imiren, ani ere, 1
wau faleiya nigin naab taka san.

18 A arei eig fiya bun to usigen, arei are kobii
fiya kisi feleya, ya balé yef ado, gugum, tubu-
tubuya, uyé yau totol ado, 19 taur ait, ait taka od
wog0Oya né, are tamo idi ait ani kari de fen, od
baban to wogd fiyédiyouf nigin digonen, 20 ere
nigin, idi eig ye irokenédin ani yaleya kisi feleya
sd, “Gaar taka arei ani kobt foufeg, meein tulu
difouf.”¥ 21 Moses ani ile fen, fatuk bagai kumi
ise fen, iron, “Aya kumi terer@ auf.”$

22 Ani ere, 4 Saion Arei bun, saa ilun né
Jerusalem, are mata iboddya Negur né taun usi-
gen. A engel mala musei biya al de guru difef
bun usigen. 23 A, Negur né kesu matu, idi yeneid
saa ilun itoton anidi neid sios bun usigen. A tamo
ganan né es fiya Negur bun ado, madur tamo kisi
feleya bagai wowa den anidi neid uur bun usigen.
24 A, Jesus, bar itenéya mata né atun tamo bun
ado, naud wiri fen, are Abel né naud wog6 yef
ani wal fiya od wogd yef ani bun usigen.

25 Lo welegei, are 1 wogd yef ani to dudum
wog. Idi tenebur ein wedereid iroun 1 dudum
difiyen idi to diyalelen, ani nigin, ada saa ilunem

T 12:20: Eksodas19:12,13 S 12:21: Diuteronomi 9:19



HIBRU 12:26 XxXXi HIBRU 13:5

wederada irouf 1 dudum tafouf are, ada iyaleleya
nigin malai bagai. 26 Sain ani bun, yogon aitem
teneub enei yoki fen, ani ere, gama 1 promis od
eig ye iron, “Baban aya teneub dogol sa, saa ado
yokii afouf.”™ 27 0d “baban” yef are ifelnadaf, are
ereb ereb inodin yoki fiya Kkisi feleya ani yokl
feid fen, yalelauf, are ereb yoki fiya kisi felya sa
ani fau ifarauf nigin age fouf.

28 Ada tano yoki fiya kisi feleya sa ani talef,
ani nigin, Negur de tafiye ken, Negur wau al
fouf nigin, kumi ado aniniya bunem, Negur seli
tabiyouf, 29 ere nigin, neda “Negur i isaikeleya né

ya.”T
13

Idikeleya Né Wau Yaleseya Od

1 Abob nigin turei tar gen, toku waui laa fouf.
2 Tamo mata urug yalediya nigin to wederei tu
kalauf, tamo tuni age difen are, kelei sa ken,
engel gei difedin. 31di kalabus bun difaref anidi,
d idi geid takai kalabus bun ifareya gen, kari
wedigouf. Idi to biya difiyédif anidi, & mord takai
walegef gen, kari wedigouf.

4Tamo kayau ado bagu fiya nigin, tamo ganan,
yana odug an dinouf. Tamo kayau ado bagu
fiya né fatar karétut iboddof, ere nigin, Negur
i, idi seseird tobonund dinof anidi ado, idi noli
tobonuna dinof anidi, es fediyouf. > Moni nigin
kisi fatuk to unogouf, safina a adof ani, are ei de
gouf, ere nigin, Negur 1 iron,

* 12:26: Hagai 2:6 T 12:29: Diuteronomi 4:24

“Aya to bagai atorneif,
aya to bagai fold ayeikalauf.”*

6 Ani nigin, ada kumi séa torof,

“Odug 1 neu isennéya, aya to kumi auf.
Aya tamom ere naig fiyauf?”f

7 Agenei uyu irouya, Negur né od wogd diyein
ani kari walagauf. Idi naig de dibodok disi di,
ereb wo yen anikisig fen, idi neid momoiya madé
gouf. 8Jesus Kristus 1 to falei yedig, nor, gama
ado, sain ganan, de agef ibodkeledig.

9 A ifelnéya fire fire anim to wewu yei
irouleyeif. Ada wauda, wau ifenéya anim megeir
fouf ani biya, saaf né lo d6 fiya bunem ada wauda
to megeir fouf, are idi saaf né lo do de doko anidj,
anim to isennédif. 19 Ada alta ado, an pris salafat
fateul bun kabi daledig idi, neda alta anibun ydya
nigin kisi feleya sa.

11 Pris mudur, yaro naud ani, mosor né sesewi
fiya Negur ifenéf nigin, Modotii Fateul Bagai bun
iledig, yaro bouwa are, fo maya dumeitur difaleg
isaikeledig. 12 Ani nigin, Jesus Ig yogon naud
bunem, tamo kayau neid mosor yalelauf nigin,
taun bobog dumeitur darau faali fen. 13 Ani
nigin, ada, 1 mama faali fen ani tale fen, f6 maya
dumeitur 1 gein talauf. 14 Ere nigin, ada, tenebur
ein, faimud ibodkeleya né taun sd, ani ere, ada
taun fau isiyouf ani tamirek.

15 Ani nigin, ada toku, Jesus bunem, yana yale-
seya né sesewi fiya, Negur tafenéf, yana yaleseya
né sesewi fiya are, sigoradam Jesus yana kurd

* 13:5: Diuteronomi 31:6 Jfl3:6: Sam 118:6, 7

tafesif ani. 16 Ereb ereb biya agog fen, abob
wenégouf ani to wederei tu kalauf, ere nigin,
sesewi fiya age fediya anim Negur wau al fedig.
17 Agenei uyu irouya farumen uboddg fen, kari
wiyédigouf. Idi a lo diyeidig, idi dogo neid kabi
nigin dum Negur dirokenéf. Idi kari wiy&digouf,
ani bunem, idi neid kabi mord sa, wau kuliya ado
dalouf, ere nigin, idi mord ado kabi dalouf are, a

to isenneif. B ~ _
18 Ama nigin kosé gouf. Am& momoi mauf,

are ama kisi karétut ado, ama ereb ereb ganan
bun biya age mafouf nigin oromak. 19 Negur aya
a gein kaisd bagai sur fiyauf nigin, a kosé gouf
nigin, fatuk bagai arokeneik.

20 Wau inosiya né Negur 1, faimud ibodkeleya
bar itenéya né naud bunem, neda Odug Jesus, sip-
sip lo fiya tamo odug, laa bun tamal kel irousin.
21 Wau inosiya né Negur 1, Jesus Kristus bunem,
yogon oroya do gouf nigin ereb ereb biya ganan
a ifenei ken, yogo wau al fouf nigin ada bun kabi
yalouf ani ama oromak. Negur 1 bun fula fiya
medeiya gai gai iboddf. Momoi.

22 Turau tar, d, neu wau yaleseya od ani, kari
gouf nigin, totol bagai arokeneik, ere nigin, aya
pas tobega dogol atotkenein.

23 Neda turada Timoti, kalabus bun tamal uld
yesin ani, a kelei youf nigin aya orouf. I kaisd wd
youf are, ama urom a mailiyeif nigin masiyouf.

24 Agenei uyu irouya ganan ado, Negur né tamo
kayau ganan aan wiyédigouf. Idi Itali temeleid, a
bun, idi neid aanya, sur difeneik.

25 Negur n€ wau ifenéya a ganan bun ibodof.

